
 

At sylw Cadeirydd Cyngor Gwynedd, 
Diolch o galon am eich llythyr yn ddyddiedig 18 Rhagfyr, ac i’r Cyngor yn ehangach am 
bleidleisio i gefnogi fy ngalwad i sefydlu Ysgol Deintyddiaeth ym Mangor. 
Gallaf eich sicrhau fod cael y maen i’r wal â’r ymgyrch hon yn flaenoriaeth imi yn fy ngwaith 
fel yr Aelod o’r Senedd sy’n cynrychioli dinas Bangor. Mae fy ymdrechion i ddenu sylw i’r 
ymgyrch bwysig hon dros y blynyddoedd diwethaf yn cynnwys: 

• Comisiynu Adroddiad: Ym mis Medi 2024, fe lansiais yr adroddiad "Llenwi'r Bwlch", 
sy'n cyflwyno achos cryf dros hyfforddi deintyddion ym Mangor. 

• Lansio Deiseb: Rwyf wedi llunio deiseb i ennyn cefnogaeth y cyhoedd i'r ysgol 
ddeintyddol, gan bwysleisio'r angen hanfodol am well mynediad at ofal deintyddol 
yn y rhanbarth. 

• Arwain Dadl yn y Senedd: Ar 8 Ionawr, 2025, arweiniais ddadl yn y Senedd, gan 
gyflwyno cynnig i sefydlu ysgol ddeintyddol ym Mangor. Roedd y cynnig yn tynnu 
sylw at y prinder difrifol o wasanaethau deintyddol y GIG yn Arfon. Yn fy etholaeth 
dim ond 36.6% o’r boblogaeth sydd â mynediad at ddeintydd GIG—y ganran isaf yng 
Nghymru. 

• Sicrhau Cefnogaeth Drawsbleidiol: Cafodd fy nghynnig gefnogaeth drawsbleidiol, ac 
fe bleidleisiodd y Senedd o blaid sefydlu’r ysgol ddeintyddol. 

Rwy’n gobeithio bod y camau y cyfeirir atynt uchod yn dangos yn glir fy ymrwymiad cryf i 
wella gwasanaethau iechyd deintyddol yng Ngogledd Cymru drwy eirioli dros sefydlu ysgol 
ddeintyddol ym Mangor. 
Diolch unwaith yn rhagor am gysylltu â mi. 
Yn gywir, 
Siân 

https://gwynedd.urlsand.com/?u=https%3A%2F%2Fassets.nationbuilder.com%2Fplaidcymruarfon%2Fpages%2F3958%2Fattachments%2Foriginal%2F1729086142%2FAdroddiad_Deintyddiaeth_-_Medi_2024_-_DIGIDOL.pdf%3F1729086142&e=4d4dc0db&h=f592189d&f=y&p=y
https://gwynedd.urlsand.com/?u=https%3A%2F%2Fwww.siangwenllian.wales%2Fdeintyddol-deiseb-dental-petition&e=4d4dc0db&h=da45c691&f=y&p=y
https://gwynedd.urlsand.com/?u=https%3A%2F%2Fdentistry.co.uk%2F2025%2F01%2F11%2Fsenedd-members-back-calls-for-bangor-dental-school%2F&e=4d4dc0db&h=b0476237&f=y&p=y

